
Berrikuntza ikasgelan: Giza eta Gizarte Zientziak

1. Oinarrizko datuak
• Modulua: Espezifikoa III

• Izaera: Hautazkoa

• ECTS kredituak: 6

• Iraupena: 3 aste

• Irakaslea: Zehazteke

2. Irakasgaiaren azalpena eta testuingurua
Ikasgai honen gai nagusia hezkuntza berrikuntza da: Hezkuntza berrikuntzaren eta ikerketaren

oinarrizko kontzeptuak eta ikuspegi metodologikoak landuko dira, bai eta berrikuntza proiektu bat

deskribatzeko,  aztertzeko  eta  ebaluatzeko  jarraibideak  ere.  Era  berean,  eta  hezkuntza

komunitatearekin  harremanetan,  ikaslea  trebatu  egingo  da   ikastetxe  jakin  baten  berrikuntza

beharrak  antzematen eta  horiei  erantzuten saiatuko  den  berrikuntza  proiektu  bat  sortzen  edo

hobetzen. 

3. Konpetentziak
• Egindako espezializazioaren esparruan irakaskuntza-proposamen berritzaileak ezagutzea

eta aplikatzea.

• Irakaskuntzaren, jardunbide egokien eta orientazioaren jarduera kritikoki aztertzea, kalitate-
adierazleak erabiliz.

• Espezializazioko  irakasgaien  irakaskuntzarekin  eta  ikaskuntzarekin  lotutako  arazoak
identifikatzea, eta alternatibak eta irtenbideak proposatzea.

• Hezkuntzako ikerketa eta ebaluaziorako oinarrizko metodologiak eta teknikak ezagutu eta
aplikatzea, eta ikerketa, berrikuntza eta ebaluaziorako proiektuak diseinatu eta garatzeko
gai izatea.

4. Ikas-emaitzak 

• Ikerketa-eta berrikuntza-proiektuak aztertzea eta aurkeztea, horietako bakoitza hezkuntzan
onartutako ikerketa-eta berrikuntza-diseinuetara egokituta.

• Berrikuntza-ildo  nagusiak ezagutzea (Europako eremuko erakundeek nahiz  bestelakoek
sustatutakoak)  eta  tokiko  hezkuntza-testuinguruetara  eramatea,  kasu  bakoitzean
erreferentziako curriculum-dokumentuetan jasotako jarraibideei jarraiki.

• Ezaugarri  berritzaileak  identifikatzea  metodologietan,  irakaskuntzan  esku  hartzeko
proposamenetan, testuliburuetan edo irakaskuntzako materialetan, eta kritikoki baloratzea
egokiak  diren  irakaskuntzako/ikaskuntzako  benetako  egoera  batean  lortu  nahi  diren
helburuak lortzeko.

• Giza  eta  Gizarte  Zientzien  arloan  irakaskuntza  berritzeko  proiektu  bat  diseinatzea  edo
abian dagoen proiektu bati hobekuntzak egitea, benetako hezkuntza-eremuan irakasteko
eta ikasteko moduetan nolabaiteko aldaketak sustatzeko. 

• Ikasgelako esku-hartzearen bidez egindako aldaketak edo jasotako datuak ebaluatzea eta
lortutako emaitzak interpretatzea.

5. Edukiak
    • Hezkuntza-berrikuntza eta hezkuntza-ikerketa: oinarrizko ezaugarriak. 

    • Hezkuntza-ikerketaren ikuspegi metodologikoak.

    • Hezkuntza-berrikuntzaren eta ikerketaren osagaiak:

        ◦ Berrikuspen bibliografikoa: orientabideak eta jarraibideak.

        ◦ Ikerketa-arazoa formulatzea. 

        ◦ Ikerketa-hipotesiak.

        ◦ Ikerketa-aldagaiak.

        ◦ Ikerketaren diseinua.

        ◦ Datuak biltzea, interpretatzea eta ondorioak ateratzea. 

        ◦ Hobekuntza- edo berrikuntza-proposamenen diseinua.

        ◦ Komunikazioa: ikerketa-txostena eta berrikuntza-proiektua. 

    • Hezkuntza-ebaluazioaren tipologia

    • Ebaluazio diagnostikoa

    • Giza eta Gizarte Zientzietan, hezkuntza berritzeko tresnak edo berrikuntza-ildoak.

6. Metodologia
Ikasgaiak  ikaskuntza  autonomo eta  esanguratsua bultzatuko du  metodologia  aktibo baten
bidez,  eta  UEUren  online  ikas-irakaskuntzarako  eredu  pedagogikoan  oinarrituko  da.  Alderdi
teorikoa eta praktikoa uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen  helburua  ikasgaiaren  inguruko  zalantzak  argitzea  izango  da.  Bideo-bilera
sinkronoak izango dira, eta,  ikasgaiak irauten duen bitartean,  bi  egingo dira gutxienez.  Saioen
egunak eta ordutegia irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko
zereginak, azken produktua eta parte-hartzea baloratuko dira. Ikasketa-prozesuan zehar eginiko
hausnarketa pertsonalei eta talde-dinamikan eginiko ekarpenei ere garrantzia emango zaie.

